
Sobre o novo Espirito do Mundo.
A maneira de limiar

Pensar o noso presente exixenos analizar iso que chamamos
neoliberalismo, que é o sistema de producidn social mais de-
terminante das nosas vidas, da nosa maneira de producir e
producirnos, do noso traballo, das nosas relacions econémicas
e sociais, das relacidns politicas e en definitiva e primordial-
mente da nosa subxectividade mesma. Ningin outro sistema
demostrou esta ubicuidade, esta capacidade para envolver e
rexer todos os aspectos da vida social e ainda da mesma re-
lacién do individuo consigo mesmo; esta condicién liguida
pola que se desliza por toda superficie e acaba por mergullar
todo ente, nesta neomodernidade cualificada certeiramente
por tal propiedade (Bauman). Desde o primeiro momento
Marx advertiranos da condicidn totalizante do capitalismo,
capaz de arrasar coas tradicidns e crenzas mdis arraigadas, as
autoridades madis sélidas, e construir un mundo novo, este
si, sobre unha nova base, aquela que el mesmo determinaba.
Non en van o mesmo concepto de modo de producion non
se limitaba a iso que entendemos como instancia econémica,
senén que debia alcanzar todo o relativo 4 reproducién das
relacidns sociais de producion, o que significaba afectar de-



cisivamente as estruturas estatais e ideoldxicas entendidas no
mdis amplo sentido, as condiciéns de conformacién en xeral
dos suxeitos. Co seu infatigibel compaifieiro Engels amosa-
ba esa condicidn globalizante de edificacién dunha sociedade
en sinxelas e enxefiosas formulaciéns no Manifesto de 1948.
Nun capitulo inédito de O capital, hoxe célebre, que se diria
inspirado na nosa situacién, Marx intensificaba esa capaci-
dade absorbente e globalmente determinante do capitalismo
ao referirse 4 evolucion deste modo de producién sinalando
o seu paso do que denominaba subsuncion formal (formelle
Subsumtion) do traballador polo capital cara a unha subsun-
cion real (reale Subsumtion), o que significaba o acceso a un
estado no que a vida do traballador e o conxunto das relacions
sociais se pufa ao servizo do capital.

Nesa direccién camifiaba o novo Weltgeist, Espirito do
Mundo. Pois de espiritos se trataba paradoxalmente nesta
especie de novo materialismo, ese que estabelecia o homo
ceconomicus como o0 homo por antonomasia. Si, nunca a con-
dicién material envolvera tan intensamente todos os aspec-
tos da vida, pero facfao ao seu modo, nas formas espirituosas
e fantasmais da mercancia, como desde o capitulo primeiro
de O capital se puiia maxistralmente de releve. Walter Ben-
jamin, recordado pertinentemente neste libro, sabia ben de
que falaba ao enfocar o capitalismo coa forma dunha relixion.
Max Weber, como é ben cofiecido, falara dunha ética proce-
dente dunha relixién determinada como impulso esencial na
emerxencia deste modo de producién, mais, con independen-
cia da polémica xerada polas sdas teses, a fusién de moral e
economia, non sé apareceria como un sistema de ida e volta
no que a instancia econémica, por dicilo sinxelamente, reci-
bia unha conformacidn desde outra esfera, sen6n que a moral



mesma como unha nova xenealoxia era tamén redefinida des-
de aqui, como corresponde a toda verdadeira relixién.
Diriamos que hoxe estariamos ante a culminacién desa
tendencia tan cedo detectada na evolucién do capital; a0 me-
nos isto é o que sucede coa, acaso, mellor expresién da sda
l6xica, aquela que se recolle nesa nocidn, nada ficil de defi-
nir, de neoliberalismo. Mais esta forma, a neoliberal, non é
senén unha das que pode adoptar este modo de producién,
pero é a que hoxe tende a tornarse en planetaria. Teriamos
entén un modo de producién, o capitalismo, do que desta-
camos aqui esa cualidade totalizante, e unha «forma» que
estd a adoptar por todas as partes, o neoliberalismo, no que
esa tendencia parece, dunha maneira moi singular, levarse ao
seu maximo grao, chegar ao seu cumio. Singular, e paradoxal,
pois que desde Adam Smith o liberalismo desterrara, como
ben interpretou Foucault, do dmbito econdémico a categoria
de totalidade. En economia non cabia un conecemento ple-
no do conxunto, non habia lugar para o ollo de Deus, tanto
menos para un Soberano que pretendera impofierse sobre o
curso especifico do mercado. A natureza opaca de fondo da
economia opén un limite ao cofiecemento, limitacién que se-
gundo o enfoque de Smith non podia sendn ser beneficiosa,
dese modo poderia operar a man invisibel que concerta os
intereses individuais. Ese principio de invisibilidade rexeitaba
a impostura do Soberano e toda a Razén gobernamental. A
categoria de totalidade era expulsada do terreo do saber eco-
némico un pouco antes que Kant o formulara en xeral para
todo o cofiecemento, e declarase como impostura a Metafisica
na sda pretension de non aterse ds nosas insuperabeis limita-
ci6ns. Adam Smith dicia taxativamente que para abordar a
totalidade do sistema econémico «non hai sabedoria humana



nin cofiecemento algin que baste», e segundo iso, Foucault
afirmaba: «A economia é unha disciplina atea; a economia é
unha disciplina sen Deus; a economia é unha disciplina sen
totalidade».

E, porén expulsada a categoria pola porta da teoria parecia
entrar, na forma neoliberal, pola ventd da empiria, pois toda a
l6xica manifestada nas teorias neoliberais caracterizibase por
un impulso absolutamente totalizante, no que non habia es-
fera social que se resistira 4 sua implantacion. Esta serd unha
das notas mais distintivas, brillantemente aqui, neste traballo,
exposta, a translacion da l6xica «econémica» a todos os cam-
pos, da concorrencia do mercado 4 xestion da delincuencia,
da asignacién de recursos econémicos 4 forma de decidir o
proxecto de matrimonio e de familia. A figura do «empre-
sario de si», daquela persoa que estabelece unha relacion
consigo mesma, sobre o que facer coa sta vida, sobre todos
os aspectos que poden constituir un ben ou fin para ela, de
caricter mercantil e guidndose por unha estratexia de custos
e beneficios, de maximizacién de utilidades, de maneira que
nada no horizonte existencial do individuo quede féra desta
l6xica reificadora na que a todo se lle asigna prezo. Toda a
fonda reflexion filoséfica acerca do coidado de si mesmo, que
especialmente se desenvolveu no periodo do helenismo, pero
que arranca de Sécrates e a maxima délfica do gnothi seaunton,
conécete a ti mesmo, que {a indisolubelmente acompaiiado
da chamada a coidar dun mesmo, epiméleia heautoi, o que
os romanos formulaban como cx#ra sui, e que, segundo a in-
vestigacion de Foucault, configurou inicialmente a filosofia;
ese coidado de si mesmo despregariase nun variado conxun-
to do que poderiamos chamar tecnoloxias da vida, as téchne
tou biou (reflexién sobre si, escritura, anilise de sofios, exer-



cicios en xeral do espirito) que fan orientadas & consecucién
dunha vida digna de ser vivida, de exdaimonia ou plenitude,
felicidade, de autonomia ou enkrateia. Pois ben, todo ese
legado de gran calado cultural convértese agora nesta for-
ma perversa na que todo aparece modificado e o espazo do
mercado invddeo todo, o exterior se prega formando unha
interioridade en perfecta continuidade coa loxica daquel,
deixando a contraposicion interioridade/exterioridade coma
unha antigalla metafisica mdis. Non podia haber mdis distan-
cia entre aquelas técnicas de si e estoutras que implementan
a figura do financeiro de si, do empresario de si. Toda unha
etapa decisiva na conformacién antropoldxica, na historia da
subxectividade cimprese ai. Tal é o alcance desta «forma»
que adquire o capitalismo.

Pode, por tanto, que, como corresponde a uns tedricos ben
formados filosoficamente —recordemos as orixes fenomenol6-
xicas do ordoliberalismo, os «neos» alemans—, afirmen con ai-
res de radicalidade critica esa posicidn, que dirfamos posmeta-
fisica, contra a categoria de totalidade, pero o certo é que anon
totalidade tedrica viuse acompaiiada, de maneira mdis clara no
neoliberalismo americano, do desenvolvemento dunha léxica
totalizante para a que, antiweberianamente, non existe espe-
cificidade consubstancial 4s distintas esferas que compofien a
sociedade, pois todas elas préganse a rexerse pola mesma l6xi-
ca; e estudos sobre a aplicabilidade a cada campo non faltaron,
nos que descolou particularmente o brillante, polo demais, e
sempre interesante Gary Becker. E por este camifio da prictica
totalizante, o que nun principio se erixiu como rexeitamento
da figura do Soberano, a imposibilidade do despotismo expre-
sado no intervencionismo econémico de acordo cun suposto
saber total, o que se declaraba con xesto rebelde que non habia



lugar algin para un Deus terreal, pola contra parecia querer
ocupar o seu posto e convertiase nun novo despotismo, sendo
asi que o Mercado soberano vifia imponer sen limites o seu Di-
ktat a todas as esferas. A expulsién da totalidade na teoria po-
dia dotar de aires radicais esta disciplina atea, pero a cobertura
da sta tendencia totalizante estabelecia unha teoloxia nova de
caracter practico, esta si realmente dominante. Podia denun-
ciarse a Totalidade declarada polo Soberano xuridico-politico,
pero para afirmar a impetuosa forza totalizante do disimulado
novo Soberano, de natureza econémica. O fideismo do lado
da totalizacién vifa asociarse ao ateismo da critica da totalida-
de para estabelecer un supostamente mdis eficiente e auténtico
principio soberano.

Como pode seguirse na excelente investigaciéon de Borxa
Colmenero, o que ao fin estd en xogo no neoliberalismo non
é tanto unha doutrina economica relativa a unha determinada
asignacién de recursos nun espazo de relativa escaseza, como
o decorrer mesmo do conxunto da vida dos individuos, a sda
mesma conformacién como suxeitos. Isto foi o que levou a
moitos a falar do neoliberalismo como unha forma, a mais
desenvolta, de biopoder ou de biopolitica. Tomaban asi unha
das posibeis vias de desenvolvemento do enfoque foucaultia-
no. O filésofo francés entendia o neoliberalismo, en efecto,
non como unha teoria econdémica, nin sequera como unha
ideoloxia —concepto, polo demais, sobre o que tantas reservas
manifestou sempre— senén especialmente como unha reflexi-
va maneira de goberno. Esta foi a grande achega de Foucault
cando no seu curso de 1979 Naissance de la biopolitigue (Na-
cemento da biopolitica) formula este tema. Esa foi a sda ma-
neira orixinal de iluminar ese fio que aqui destacamos como



tendencia globalizante do capital. Da anilise baixo o concep-
to preciso de modo de producidn, ou de rexistro de influen-
cia dunha moral, ou de formulacién segundo o c6digo dunha
relixidn, por citar algins enfoques mencionados, pasabamos a
unha interpretacion en clave de teoria e practica gobernamen-
tal, baixo a categoria de goberno.

Son precisamente as grandes lifias de traballo, de investi-
gacion, que partiron dese orixinal xiro foucaultiano as que se
expofien con cofiecemento preciso neste libro: a lifia primei-
ra, de orixe fundamentalmente inglesa, a dos estudos sobre
a gobernamentalidade (studies in governmentality) de auto-
res como Colin Gordon, Graham Burchell e Nikolas Rose,
pero tamén con relacién aos colaboradores de Foucault como
Pasquale Pasquino e Giovanna Procacci, un proxecto que ar-
rancou cedo, antes de que se cofiecera enteiramente o curso
de 1979, que se publicou tarde, en 2004 —por certo, xustamen-
te, como correspondia, 4 vez que o curso anterior, xa que,
en realidade, forman un—; e unha segunda lifia, moi rica, de
grande alcance tedrico, de autores maioritariamente italianos,
a dos estudos de biopolitica, que se despregou en proxectos
moi diferentes a pesar dun punto comun de partida, a través
de Giorgio Agamben, de Antonio Negri, Michael Hardt e de
Roberto Esposito entre moitos outros, e que teria unha ul-
tima deriva noutros autores, de interesantes achegas, como
Paolo Virno, Andrea Fumagalli ou Maurizio Lazzarato, to-
dos eles pertinentemente acollidos, xunto a moitos outros, no
amplo estudo que o lector ten entre as mans. Duas lifias ou
correntes ben distintas, pero que, coma sempre que se dd esa
diversidade, amosa a enorme riqueza da sda fonte de inspi-
racion, que ainda que s fora por elas revelaria a Foucault
como un dos pensadores de maior transcendencia da segunda



metade do século xx, seguramente o de maior permeabilidade
da pléiade brillante de filésofos franceses que ese século deu.

Fora como for, resulta curioso que cada unha desas
correntes desenvolve unha das dimensiéns dunha mesma in-
vestigacion, esa que Foucault acometeu a partir do seu primei-
ro tomo de Histoire de la sexualité (Historia da sexualidade),
La volonté de savoir (A vontade de saber), que continuaria ao
seu modo nos sucesivos cursos de 1976-77 Il faut défendre la
société (Hai que defender a sociedade), no de 1978 Sécurité,
Territoire, Population (Seguridade, Territorio, Poboacion), e
no de 1979 xa mencionado, Naissance de la biopolitique. Es-
tas (un libro e tres cursos) son obras de caricter moi distinto,
mais nelas vemos aparecer as duas categorias seguidas por es-
tas correntes, a anglosaxoa e a italiana, a categoria de goberno
e a de biopolitica; e, en definitiva, no dltimo curso citado, a
cuestiéon do neoliberalismo, que se analiza como consecuen-
cia xustamente desas duas categorias.

Poderia dicirse de forma esquematica, que a primeira lifia,
a anglosaxoa, menos cofiecida nos nosos medios por falta de
traducidns e seguidores, se ateria sobre todo aos primeiros
estudos de Foucault sobre as artes de goberno. Seria decisivo
para eles a leccién do 1 de febreiro de 1978 do curso Sécurité,
Territoire, Population, que se traduciu e cofieceu independen-
temente en diversas linguas antes da publicacion enteira do
curso en 2004, un curso de capital importancia, que o mes-
mo Foucault pensou, cremos que moi acertadamente, que o
seu titulo mais axeitado fose xustamente Histoire de la gou-
vernementalité (Historia da gobernamentalidade), ao que vai
intrinsecamente unido o curso dedicado ao neoliberalismo,
Naissance de la biopolitigue. Non ver esa articulacién levou
a moitos erros de interpretacion. O maior deles, dito sexa de



paso, foi o dunha serie de autores, que non pertencen a nin-
gunha destas lifias de investigacién, como Daniel Zamora e
Michael C. Behrent, que deron en falar dun «Foucault neoli-
beral», un verdadeiro non sense, mostra das consecuencias da
falta de rigor na lectura dun autor complexo.

A segunda lifia, a que seguiron sobre todo os autores italia-
nos, tomaria pé sobre todo no concepto de biopolitica; mais
eles, referimonos entre outros a Giorgio Agamben, Antonio
Negri e Roberto Esposito, como ben se reflicte na exposi-
cidn feita no presente libro, toman o que rodea 4 constelacién
conceptual de biopolitica como punto de apoio ou de inspira-
cién, pois o seu desenvolvemento non sé segue lifias distintas
nestes autores, sendn que se reelabora dunha maneira creativa
en cada un deles conforme os seus proxectos, distancidindose
de como a nocidn foi traballada orixinalmente por Foucault.
Hai que dicir que no autor francés a biopolitica nace como
nocion referente principalmente ao inicio por parte dos Es-
tados do control dos parimetros bioléxicos das poboacidns
(satde, natalidade, mortaldade, lonxevidade, etc.), e foi este
aspecto o que mdis ocupou a Foucault na sta investigacion;
ainda que el mesmo, desde moi cedo, amosara a continuidade
entre o control da satide e o da existencia xeral dos individuos,
polo que a captacion de bios nas redes do poder desenvolvia
a tendencia a estenderse a todos os aspectos da existencia. £
precisamente esa tendencia xa xeneralizada de apresamento
davida, agora entendida esta non s6 como vida bioléxica con-
forme os pardmetros de normalidade e patoloxia, senén en
toda a magnitude da existencia dos suxeitos, a que atenderd
sobre todo esta segunda lifia.

Obvia case dicir que ambas lifias poden complementarse,
como lucidamente son enfocadas aqui. Ambas mostraban



unha evidente intencién e preocupacién politica por poier de
manifesto as novas formas de poder, e ambas, tanto a lifia dos
estudos sobre a gobernamentalidade como a da biopolitica,
esta especialmente nalgtins autores como Negri, Fumagalli ou
Lazzarato, por citar algtns, atenderon a sua relacién co neo-
liberalismo. A articulacién entrdimbolos campos, o que se de-
limita en torno 4 categoria de goberno e o que o fai sobre a de
biopolitica, vifia dada pola formulacién do problema feita por
Foucault, ainda que, como dicimos, cada un o tomou ao seu
orixinal e autébnomo modo. A articulacién de ambas catego-
rias derivou de que na andlise da biopolitica das poboaciéns o
que observa Foucault é a posta en funcionamento dunha ma-
neira de operar por parte das administracions estatais absolu-
tamente nova, distinta das formas desenvolvidas arredor das
teorias da Razon de Estado dos ss. xvi1 e xvir (Botero, Palazzo,
Chemnitz) ou da Policia (ss. xvir-xvii) (Turquet, Delamare,
Von Justi). Particularmente no control das epidemias atopaba
unha moi singular maneira de operar que resultaba préxima 4
l6xica que empezaba a defender o primeiro liberalismo, o dos
fisideratas, que aplicaba unha estratexia semellante ao proble-
ma da escaseza do gran; non hai que esquecer o dato curioso
de que a difusién das stias posiciéns contribuiu 4 aceptacién
das vacinas. O control novo de epidemias supoiifa non tratar
de eliminar completamente o mal, sen6n lograr que se man-
tivera dentro duns limiares tolerabeis para a poboacién, para
o que habia que xogar coas curvas de contaxio, ter en conta
todo un célculo de casos e crecemento. Dentro deses pari-
metros os suxeitos poderian moverse libremente sen sufrir os
sistemas nin de exclusién (modelo da lepra) nin de encerro ou
confinamento (modelo da peste). A nocién de medio, adqui-
ria un lugar relevante en todo isto, pois en boa medida a con-



duta dos individuos veriase pautada polo modo de intervir,
non tanto directamente sobre eles, coma sobre as relacidns, os
alimentos, os espazos de almacenamento ou de xuntanza, as
comunicaciéns, etc., sobre iso que configura o seu espazo de
desenvolvemento; e asi, de maneira indirecta, a conduta dos
individuos era condicionada e o mal controlado. Encontraba
Foucault ai non s6 en curso a idea dun novo obxecto de in-
tervencion politica, que ben se poderia remontar mdis atrds,
senén moi especialmente un novo modo de tratar problemas
sociais, de confrontar un mal na poboacién. Unha forma nova
de goberno aparecia ai esbozada cuxo afondamento levaria a
Foucault a toda unha nova forma de concibir o poder, que re-
modelaba a sda anterior e lle permitia excluir definitivamente
un modelo, o da guerra, que sempre lle formulara moitas du-
bidas e nunca acabou de adoptar. A nova forma de goberno
atopaba claramente a sia mellor elaboracién nas formas li-
berais. Esa forma de biopolitica foi a que cativou a Foucault.
Foi iso o0 que o conduciu a través da categoria de goberno ao
liberalismo. Dada esta orde de cousas, a necesidade de des-
velar os limites da forma liberal cldsica (naturalismo; tensién
entre liberdade e intervencidn estatal, liberdade e seguridade,
etc.) teria que conducir inevitabelmente ao sistema que pare-
cia poder recoller o esencial daquela nova l6xica de goberno e
superar estas limitacidns.

Foucault quixo calar na forma de racionalidade goberna-
mental que supoiiia o neoliberalismo, e iniciou unha investi-
gacion desta, tanto da sta variante alemd, o ordoliberalismo
(Eucken, Miiller-Armack, Ropke, Riistow) coa Escola de Fri-
burgo de referente, que se desenvolve da segunda metade dos
anos trinta do século xx en adiante, como da corrente ameri-
cana (Simons, Schultz, Becker, Friedman), coa Escola de Chi-



cago de emblema, sen esquecer os austriacos, entre outros,
Von Mises e Friedrich Hayek, que deixarian a Europa nazi e
nos EE.UU. impulsarian a corrente americana. Ese estudo hou-
bo de deixar fascinado o seu autor ante unha perfeccionada
maneira de gobernar na que podia ver como nela culminaba
de maneira brillante todo o que perseguiron desde o seu na-
cemento as teorias das practicas de goberno, desde os tratados
ligados 4 teoria da Policia, e que o primeiro liberalismo ten-
tou superar. Efectivamente, como non constatar a consecu-
ci6n nas técnicas neoliberais daquilo que perseguia Turquet,
cos seus tons utdpicos, como cando dicia que o obxectivo da
policia, en definitiva, era ofrecer aos individuos «un pequeno
suplemento de vida e, ao facelo, darlle ao Estado un pouco
mdis de forza»; ou cando Delamare afirmaba que «o obxecto
da policia era a vida», por canto que ao ocuparse dos obxectos
(vixilancia, control da relixion, especticulos, comercio, sad-
de) melloraba a vida, isto é, unia a maximizacidn da utilidade
co control, pero de tal forma que a sociedade experimentara
felicidade niso. Ou, en fin, cando Von Justi distinguia entre a
actividade negativa da Politik (represion: prohibicidns, deten-
cidns, encarceramento, etc.) e a positiva da Polizei (estimulo
do comercio, da satde, traballo, etc.). ¢Non foi o gran logro
do neoliberalismo conxugar mellor ca ninguén esas daas di-
mensions, a do exercicio dun poder de control e a de maximi-
zacion, de maneira que o individuo experimentara a vez liber-
dade e gozo nas sdas practicas?; non foi o neoliberalismo unha
solucién, superior 4s teorias da Policia e da Razén de Estado,
incluso ds das disciplinas e as propostas do liberalismo clasi-
co?; non podia desenvolver un campo de poder ou biopoder
sen necesidade dunha diferenciacién visibel como poder do
aparato estatal, sen necesidade de visualizacién da Politik, sen

experimentar como constricién, senén como gozo e liber-
dade, o asentamento dun poder, ese que se daba no mesmo
cumprimento dos desexos individuais?; quen mellor podia,
a0 tempo que rexeitaba posmetafisicamente a categoria de to-
talidade, e afirmando o axioma do individuo, constituir unha
practica mdis globalizante que ningunha outra?

Claro que o paso intermedio, como apuntamos, dérao o
fisiocratismo e o liberalismo que lle seguiu. Os fisidcratas
(Quesnay, Turgot) representan, en efecto, unha primeira for-
ma de liberalismo que tentara evitar os mecanismos exterio-
ristas, impositivos, regulamentistas do mercantilismo e das
teorias mencionadas da Razén de Estado e da Policia; trati-
base, pois, de lograr unha intervencién que non parecese tal,
e 1so conseguiase se esta seguia as leis de despregadura das
cousas mesmas, ¢ dicir, propoififase regular, non regulamentar,
xestionar, non impoiier, 0 que supora técnicas de intervencién
sobre curvas de normalidade no marco de limiares minimos e
maximos, etc.; incidencia sobre o medio, non tanto sobre os
suxeitos; naturalismo, seguir a natureza das cousas, como se
estaba a comprobar na forma de traballo sobre as epidemias,
no campo da biopolitica.

O neoliberalismo desenvolveria todo isto eficientemente,
pero dideade que a conduta individual é funcién das condiciéns
do medio —intervindo sobre este lograremos gobernar aquela—,
engadirialle a necesidade de que o individuo abandone unha ac-
titude pasiva, como a que ese modelo podia implicar, para que
mediante a adopcién de determinadas técnicas se constituise
en suxeito activo, emprendedor, elaborador creativo daquelas
pautas que o medio reclama. Borxa Colmenero salientard moi
acertadamente este cambio nos suxeitos. A intervencion liberal
terd que ser congrua cunha particular concepcién da liberdade

individual, de modo que o individuo habera de elixir finalmente
o que se demandaba que elixira, iso que o suxeito experimenta
como desexo —estimandose asi auténomo—, unha intervencién
que potenciaba o econémico ao tempo que controla os limiares
de desviacion. Por iso habera que levar a economia a todos os
ambitos, ou mellor, seguir a l6xica que a economia politica pro-
pén para gobernar, como xa no seu momento pretendia o fisié-
crata Quesnay, un «goberno econdémico», «exercer o poder na
forma da economia». Ese ideal non podia ser levado a cabo sen
correccion dalgins supostos dese primeiro liberalismo e o libe-
ralismo cldsico. Serfan os tedricos do neoliberalismo os que ao
fin puideran chegar a imitar aquilo que Quesnay, Malebranche
mediante, xulgaba como a forma de goberno de Deus sobre o
mundo, a forma que a patristica denominaba «oikonomia», tan
ben estudada por Agamben.

Vemos, pois, ata que punto as categorias de biopolitica e
goberno estin articuladas, xenealdxica e loxicamente, na
formulacién foucaultiana e, polo tanto, estas e o estudo do
neoliberalismo. No decurso, polo demais, da investigacién
foucaultiana isto explicaria que a categoria de goberno prima-
ra con moito sobre todo o demais. En Naissance de la biopo-
litigue deixarao claro: «s6 unha vez que se saiba en que con-
sistia ese réxime gobernamental chamado liberalismo é cando
se poderd, paréceme, captar o que € a biopolitica»; e nunha
parte non lida do manuscrito do curso dicianos: «E af que
encontra o seu punto de partida a lifa de organizacién dunha
“biopolitica”. Pero quen non ve que esa é tan s6 unha parte
de algo moito mais amplo, e que é esta nova razén goberna-
mental?»; e engadia o que podemos considerar unha prescri-
ci6n metodoldxica: «Estudar o liberalismo como marco xeral

22



da biopolitica». En fin, por esa senda atopariase igualmente,
pensamos, a explicaciéon de que Foucault seguira desenvol-
vendo en todos os cursos posteriores a categoria de goberno.
Sorprendentemente non volveu a traballar sobre biopolitica,
convencido de que o campo que se abria co problema do go-
berno era moito mdis amplo. Nin sobre biopolitica, nin sobre
o neoliberalismo. Esa é a excepcion deste curso, Naissance de
la biopolitigue, tan mal lido, ata o punto de que non se com-
prendera exactamente nin sequera por que un curso que leva-
ba tal titulo trataba do neoliberalismo. Foucault non o fixo,
pero si as lifias orixinais, mdis ald da fonte foucaultiana, que
este libro con detalle estuda.

Antes referimonos de pasada 4 impostura de tomar a Fou-
cault por neoliberal ou simpatizante desta forma de gober-
no. Haberia que engadir que se Foucault, como acabamos de
recordar, vira unha maneira superior ds formas da Razén de
Estado e da teoria da Policia, tanto na lifia liberal como par-
ticularmente na neoliberal, tal anélise levouno a formular a
necesidade por parte dunha politica de esquerda de explorar
unha nova forma de goberno xa non debedora, como ocorria
coas formas do socialismo ou do comunismo, das politicas da
Razén de Estado; Foucault apuntaba unha necesidade de dar
conta, desde o dngulo da liberdade, igualdade e fraternidade,
dunha maneira nova de gobernar que puidera superar o desa-
fio neoliberal.

Se con relacién 4s consideraciéns do goberno saimos ao
paso daquela, digamos, ocorrencia dun Foucanlt neoliberal,
en relacién coa categoria de biopolitica, haberia que facer
mencién dun erro interpretativo hoxe un tanto estendido, a
saber, a idea dun Fowucault vitalista. Non queremos, nin por
asomo, igualar este erro ao absurdo anterior, pero non por iso

deixa de ser un grave equivoco. A lifia italiana, particularmen-
te Esposito, introduciu esta cualificacion. Se en Negri encon-
tramos a idea de que a vida por si mesma ¢é unha instancia de
resistencia ao que, co deleuziano Michael Hardt, denomina
biopoder, polo que caberia armar unha biopolitica como con-
testacion, Roberto Esposito ve no mesmo Foucault esa idea de
fondo, a vida como instancia tltima. Asi o manifesta de novo
no seu dltimo libro Istituzione (Institucidn) (2021), unha pe-
quena obra que pode considerarse un apéndice do libro an-
terior, Pensiero istituente. Tre paradigmi di ontologia politica
(Pensamento instituinte. Tres paradigmas de ontoloxia politi-
ca) (2020). Pensamos que tal enfoque claramente corresponde
a Deleuze, cuxas débedas bergsonianas e nietzscheanas son
evidentes nese punto, pero claramente é incorrecto atribui-
lo a Foucault, que xa obxectara no seu momento a0 mesmo
Deleuze a posibilidade de considerar o desexo como unha es-
pecie de instancia ultima. Foucault é demasiado historicista e
nominalista para incorrer sequera na idea de postulacién de
instancia tltima algunha, e toda a sda forma de traballo filo-
sofico elude continuamente un pronunciamento en tal lifia.
Todo bios é capturado sempre nun determinado dispositivo
ou estd conformado historicamente, non hai sequera a posibi-
lidade de determinar unha zoe diferenciada, toda resistencia é
sempre construto histdrico en funcién dos dispositivos e for-
mas de poder postas en funcionamento, resultado de practicas
de dicir e operar. O contrario era unha forma de facer filoso-
fia, a maneira cldsica, que Foucault sempre rexeitou.

Son estas algunhas polémicas de interpretacién respecto da
obra foucaultiana que evidentemente son importantes no mo-

mento de usala, como algunha vez propoiiia, coma unha caixa

24



de ferramentas de onde tomar o que fose necesario. E isto é
o que fixeron algins autores, con grande rendemento, coma
os que en relacién 4 cuestién do neoliberalismo son analiza-
dos aqui con tanto acerto por Borxa Colmenero. O obxec-
tivo deste ultimo foi explorar algunhas das mdis relevantes
tendencias xurdidas da fonte foucaultiana para rexistrar o que
podia aportarnos na revelacién deste sistema tan determinan-
te do noso destino como ¢ o neoliberal, e a0 mesmo tempo
desfacerse de tantos malos entendidos ao respecto. Seguindo
os presupostos que formulara Foucault, enfécase o neolibe-
ralismo efectivamente non como doutrina econémica, senén
como unha forma de goberno. Segundo isto, séguense as ca-
racteristicas da sta singularidade como tal, que se fai estribar
na especial maneira da constitucién dos individuos e da sta
subxectividade, a extensién da léxica econémica a todas as
esferas da vida, a conversién da vida mesma en elemento de
producién (biopolitica), a substitucidn da léxica especifica da
politica, do Estado e o dereito publico, por aquela outra, polo
que estes haberdn de encontrar a sda «verdade» no merca-
do. O Estado, polo tanto, non sofrera tanto unha minoracién
coma unha transformacién, de ai a nocién de pospolitica e
non de algo como post-Estado; en fin, a absorcién do so-
cial polo econémico e do fin das divisiéns publico-privado,
econdémico-politico. O conxunto constitde unha excelente
sintese das diversas lifas de investigacion exploradas, con
rigor e claridade, baseada nunha extensa documentacién bi-
bliogrifica. A anilise artictlase, claro é, coa atencidn critica,
sabedor o seu autor da carga normativa que acompaiia todo
traballo en ciencias sociais, e particularmente en teoria politi-
ca, ben apoiado, neste aspecto, nas teorizaciéns metodoloxi-
cas feitas brillantemente por Ramén Mdiz.

A coidada investigacién que aqui se nos ofrece ten como
propdsito, mdis ald de todas as apaixonadas polémicas que
poden atravesar un abano tan amplo como o aqui abordado,
inserirse en definitiva nesta forma que modela as nosas con-
dutas e o todo social e que representa unha enorme barreira 4
posibilidade de ser doutra maneira... nun mundo outro.

JORGE ALVAREZ YAGUEZ

A:éuxere ¢ un proxecto baseado na resistencia creativa
no entendemento do comunitario como proceso
substancial de interligazén humana. Non obstante, para
poder seguir editando precisamos uns recursos dificiles de
atopar hoxe en dia. Por esa razén (fieis aos nosos principios)
se alguén estd interesado en ter o pdf completo deste
libro, e non dispén de recursos para mercar un exemplar
nunha libraria ou na nosa tenda on-line, que nos escriba
ao enderezo info@axouxerestream.com; sen problema
enviaremos un pdf a quen o precise e non tefia medios para
conseguir o libro fisico. Non embargantes, se podedes axudar

a que o proceso Axduxere siga funcionando, estarémosvos
agradecidos de que mercdsedes un exemplar. S6 asi outros
libros coma este poderdn chegar a ser editados por nés.

Obrigad@s.

Rianxo, 2023

A partir da andlise (pds)foucaultiana, Borxa Colmenero aborda a hipdtese do
desenvolvimento de uma teoria politica do neoliberalismo desde uma especifica
«arte de governo». Uma razdo de governo que vai além do facto espontineo e
natural, para se constituir como uma politica governamental que determina um
quadro de gestdo social dos individuos. Assim, face aos sujeitos passivos da
estatalidade da sociedade fabril, os individuos agora tornam-se gestores ativos e
responsaveis de si proprios. Isto é, administradores das proéprias capacidades,
recursos, conhecimentos e saberes com o objetivo de se desenvolverem liviemen-
te na complexa rede de intersecdes contemporaneas. O autor apresenta-nos em
O governo neoliberal da vida um neoliberalismo que néo é apenas o recuo do Estado
ou a volta ao livre mercado, mas, antes, um projeto social baseado em valores,
praticas, calculos e avaliagoes especificas da economia politica. Em suma, estamos
diante de um neoliberalismo que transcende as doutrinas econdémicas e os progra-
mas politicos impulsionados nas ultimas décadas, para nos aproximar de uma
tecnologia de governo que realiza uma profunda mutacdo epistemoldgica no
relacionamento entre os sujeitos e a institucionalidade nascida da modernidade
capitalista.

